
“Эх, күңелле, татар теле”!(Түбәтәй уены)

                                                                 Җитәкче: Садриева Э.Р.

“ Түбәтәй ”  уены.
Малай.
· Кызлар- йолдызлар ,әйдәгез уйнап алыйк.

· Әйдәгез, уйныйбыз.

Уенның тәртибе белән Садриева Энҗе Рөстәм кызы  таныштыра.
Бу уен ишегалдында, урамда, бүлмәдә уйнала Уенда 5-10 кеше катнашканда яхшырак.Күбрәк бала да катнаша ала. Кызлар һәм малайлар уйный. Яшь үзенчәлегенә игътибар бирелми. Уенның төп элементы – түбәтәй бар.Ал  һәм уйна.

Балалар бер урынгарак түгәрәкләнеп басалар. “Түбәтәй” җырын җырлый-җырлый, түбәтәйне бер- берсенә бирәләр.Җыр ахырында түбәтәй кемдә калса, шуңа җәза бирелә. Җәза – бию, җырлау, үз осталыгыңны күрсәтү.Уен берничш тапкыр кабатлана
Уенның үзенчәлеге – шигырьләр белән үзеңнең  зирәклегеңне күрсәтү.
Балалар түгәрәкләнеп басалар. Түбәтәй җырын җырлый – җырлый , түбәтәйне бер-берсенә бирәләр:

Түбәтәең кигәнсең,

Бик ерактан килгәнсең,

Төскә матурлыгың белән

Шаккатырыйм  дигәнсең.
Кушымта:

Түп-түп- түбәтәй,

Түбәтәең укалы.

Чиккән матур түбәтәең

Менә кемдә тукталды.

Җыр ахырында түбәтәй кемдә калса, шуңа җәза бирелә ( бии, җырлый, ...)

-Түбәтәй Кадриядә  калды, аны нишләтәбез?

- Җырлатабыз.

Җырсыз җирнең яме юк, 

Җырсыз тормыш тәме юк,

Җыр сулар һава кебек,

Җыр яши, җыр мәңгелек.

Хикматуллина Кадрия “Туган як” җырын башкара.

Түбәтәй җырын җырлый – җырлый ,   уенны яңа баштан уйныйлар.
-Түбәтәй  Ралиядә калды, аны нишләтәбез?
- Әйтем сүзнең бизәге,

Мәкаль – сүзнең җиләге диләр.

Мәкальләр әйтсен.

-Мәкаль башлыйм, син төгәллә, 

Әгәр тапсаң сүзләрен.

Я, әйдәгез, кемнәр тапкыр, 

Күрсәтсеннәр үзләрен.

Ралия   мәкальнең   башын әйтә, балалар ахырын әйтәләр.
-Ралиякәй-Ралия, үзеңә тиешле җәзаны- бездән үтәттең.
Түбәтәй җырын җырлый – җырлый ,   уенны яңа баштан уйныйлар.

-Миләүшәгә нинди җәза бирик икән?

-Син  тапкыр, син тапкыр,

Ә мин кемнән ким икән?

Табышмаклар әйтеп карыйм, 

Кем җавап әйтер икән?

Девликамова Миләүшә  табышмаклар әйтә, балалар җавапларын табалар.
-Табышмаклар күп беләсең,

Зирәк икән Миләүшәбез без,

Акыллы һәм матур булсын

Синең һәрбер эшең.

Түбәтәй җырын җырлый – җырлый ,   уенны яңа баштан уйныйлар.

-Назлыгөлгә нинди җәза бирик икән?
-Биесен.

-Бие, бие, биюче

Биюче мин диюче.

Биючегә сүз әйтмәгез,

Биюче шәп- беренче.

Шәмсетдинова Камилә  татар халык биюен башкара.

Түбәтәй җырын җырлый – җырлый ,   уенны яңа баштан уйныйлар.

Сабиров Сәйдәш  тизәйткеч әйтә.
Түбәтәй җырын җырлый – җырлый ,   уенны яңа баштан уйныйлар.

-Ислам – бер тузга язмаган шигырь сөйлә әле.

Миңнуллин Ислам  шигырь сөйли.

-Шылдыр-мылдыр кылдырап,

Алдыр-болдыр җолдырам.

Синдер-миндер зәрдерки,

Сүлдер-чүлдер чәлдерки.

Түбәтәй җырын җырлый – җырлый ,   уенны яңа баштан уйныйлар.

-Илнарны әтәч итеп кычкыртабыз.
Хәйретдинов Айназ  әтәч булып кычкыра.

-Юк, алай гына мин дә кычкыра алам. Син чынлап өч тапкыр кычкыр.

Малай өч тапкыр әтәч булып кычкыра.
-Булды.Түбәтәй уенчык түгел. Баш киеме белән уйнамыйлар.
